
kolahan, raris marekan ring poeri, keanggēn sedahan ring 
poerian. Saponikǎ ketoetoeranipoen. 



9. TOEKANG DJAIT.




Moenoesanē mekedjang patoet nagnggon kamben, saboek oe-
deng, moeah badjoe, apangǎ pedēwekannē toesing pati kege-
ringan, toer ngeranjing koetaman tatǎ keraman anakē dadi
menoesǎ. Di-Bornēo adǎ bangsǎ Dajak, anē tondēn nagnggon
kamben, wirēh ento mekedjang tondēn bisǎ ngaē penganggo.
Penganggon anakē di-Bali: kamben, oedeng, badjoe; saboek,
sapoet, tapih tekēn tengkaloeng; djani soebǎ lioe anakē di-
Bali nagnggon tjelanǎ. Penganggon anakē di-Bali soemasat
patoeh tekēn penganggon anakē di-Djawǎ, sekēwalǎ anakē
Djawǎ anē moeni kekambenannē njerēbēt boekǎ kekambenan
anak loeh. 


Penganggon Belandanē anē moeani: topi, badjoe, kemēdjǎ
saboek, tjelanǎ dawǎ, kaos tekēn sepatoe. 

Penganggon njonjahē: badjoe,topi tekēn japon; ento me-
kedjang pegaēn toekang djait. Oedang, kamben, saroeng, 
tapih tekēn tengkaloengē ento singdǎ pegaēn toekang djait. 


Toekang djaitē njait nagnggon piranti anē adaninǎ mesin
penjaitan; nanging adǎ masih anē njait nganggon limǎ do-
gēn. Imaloean sing adǎ mesin penjaitan; dadi mekedjang pe-
nganggonē djitǎ adji limǎ dogēn. Djani djedjaitan limanē
toesing pati kanggo, keranǎ boeat kemelahannē moeah kebe-
tjatnnē kalahangǎ baan djedjaitannē nagnggon mesin penja-
itan. Ento kerananē toekang djaitē jēn njait nganggon limǎ
dogēn, pedas pekolihnē toesing mesaih tekēn ketoejohannē.
Toekang djaitē anē soebǎ doeeg njait nganggon mesin toer
bisǎ ngae pepotongan badjoe anē padǎ moepahang ngaē badjoe, tjelanǎ moeah
kemēdjǎ. Toekang djaitē anē boekǎ kēto maan oepah lioe-
lioe. Jēn mekeneh dadi toekang djait anē doeg, petoet me-

